
Musiqa darslaridao’qituvchilarning faoliyatlarini amalga oshirishning 

pedagogik imkoniyatlari 

 

Kamolov Shavkatjon  Xadjiyevich 

Buxoro  davlat universiteti  musiqa  ta’limi   kafedrasi katta o’qituvchisi 

 

Maqolada musiqa madaniyati darslarida‘quvchilarning yosh xususiyatlari va 

ruxiyatiga mos ravishda ashula aytish, musiqa janrlari, musiqa nazariyasi tarixi va 

boshqalar yuzasidan suhbatlar,O‘zbekistonga xos milliy qadriyatlar, an’analar, xalq 

ijodi, musiqa bolalarning idrok etish qobiliyati darajasida bosqichma-bosqich tadbiq 

etish nazarda tutiladi. 

Kalit  so’zlar; O’quvchilarning  bilim faoliyati, ko’nikma,milliy qadriyatlar, 

axborot  asri, pedagogik  texnologiya, dinamikasini ajrata olish, Vatanga muxabbat 

В статье предусматривается по этапно внедрение на уроках 

музыкальной культуры "пение в соответствии с возрастными особенностями 

и разрешениями исполнителей", беседы о музыкальных жанрах, истории 

теории музыки и т.д., национальных ценностях, традициях, народном 

творчестве, музыке на уровне восприятия детьми. 

 

Musiqa darslarini sifatli tashkil etish o‘qituvchidan katta iqtidor, pedagogik 

mahorat va o‘z ustida tinimsiz ishlashni talab etadi. Jumladan, bolalar bilan musiqiy 

faoliyatlarni amalga oshirish birgina kuylash yoki tinglash emas, balki, musiqa 

savodxonligi, cholg‘u sozlarini bilish, kompozitorlarning biografiyasi va eng sara 

asarlari haqida ma’lumotlarga ega bo‘lib borishni talab qiladi. Buning uchun esa, 

o‘qituvchi avvalo o‘z ustida tinimsiz ishlash orqali ushbu ilmiy materiallar borasida 

tasavvurga ega bo‘lishi, shuningdek, bolalarni musiqiy faoliyatlarga qiziqtira olishi 

kerak. Bularsiz musiqiy faoliyatlar samarasiz bo‘lib qolishi hech gap emas. Ayrim 

ustozlar bolalarni musiqiy faoliyatlarga qiziqtirish uchun ularga avval yengil qabul 

qilinadigan, so‘ngra esa murakkablashib boradigan repertuar orqali ta’sir qilish 

lozimligini ta’kidlashadi. Ikkinchi yo‘nalish tarafdorlari, ya’ni, boshqa o‘qituvchilar 

bolalarni musiqaga oshno qilish, ularga jiddiy, mumtoz musiqa 

borasidabilimvatasavvurlarni singdirish uchun murakkab, chuqur badiiy mazmunga 

ega bo‘lgan, idrok etish uchun ancha bilim va tajriba talab qilinadigan repertuarni 

taklif qilish kerak, degan fikrni bildiradilar 

Ushbu har ikkala yo‘nalish tarafdorlarining ham fikrlarida jon bor. Agar 

birinchi yo‘nalish fikrini ko‘rib chiqadigan bo‘lsak, ta’limdagi uzviylik, yengildan 

murakkabga tamoyili amal qilayotganini ko‘rishimiz mumkin. Ikkinchi yo‘nalish 

tarfdorlari fikriga qaraydigan bo‘lsak, ular yengil asar bilan bola vaqtini olmasdan, 

to‘g‘ridan to‘g‘ri murakkabroq asarlarni ularga tinglatib yoki kuylatib, musiqiy 

bilim va malakalarini oshirib borish maqsadga muvofiq ekanligini ta’kidlashlarini 

sezish qiyin emas.  

Ikkinchi yo‘nalish tarafdorlari ta’limdagi uzviylik tamoyilini sal o‘zgartirib, 

nisbatan murakkab asar bilan bolalarni oshno qilish zarurligini, bu esa ularning 

musiqiy bilimlari tez sur’at bilan o‘sib borishiga imkon yaratishini ta’kidlamoqchi 

bo‘ladilar. Hozirgi kunda rivojlantiruvchi ta’lim tamoyillari turli usul va shakllarni 

taklif etadi, bu borada turli pedagoglarning rang - barang fikrlarini ko‘rish mumkin. 

Shuningdek, har bir fan xususiyatini o‘zida aks ettiradigan universal metodikalar har 

safar ham o‘zini oqlamaydi. Chunki, fanlar materiali va ularni yetkazish hamda 

o‘zlashtirish turlicha tarzda amalga oshiriladi. Bu esa har bir fan uchun xususiy 

metodikalar zarurligini namoyon etadi. Musiqa fani maktabdagi barcha ta’lim 

fanlari orasida o‘zining universalligi, o‘tmish va zamonaviylikni uyg‘un tarzda aks 

ettira olish imkoniyati, kuylash va tinglash faoliyatini amalga oshirishda audiovizual 

idrok yuzaga chiqishi bilan o‘ziga xosdir.  

Ushbu fanning o‘ziga xosligini ko‘rsatuvchi omillardan yana biri, bu kuylash 

faoliyati o‘quvchidan musiqiy tinglash, ritm va musiqiy xotirani, shuningdek, 

kuylash ichki kechinmalar, hissiy holat orqali bajarilishini talab etishini taqozo etadi. 

Shu jihati orqali musiqiy faoliyatlar barcha boshqa faoliyatlardan o‘zining 

individualligi, inson ichki olamiga qaratilganligi, uning kechinmalari va 

emotsionalligi orqali amalga oshishi bilan ajralib turadi. Musiqa o‘qitish sifatini 

oshirish bu zamonaviy musiqa o‘qituvchisiga ko‘p darajada bog‘liq, bundan 

tashqari, texnika vositalari, shinam musiqa kabineti, audiovideo apparaturalar 

mavjudligi ham dars sifatiga ta’sir qiladi. Lekin, ularning hech biri o‘z fan sohasini 

butun vujudi bilan sevadigan, fidoyi o‘qituvchidan ustun turmaydi. Chunki, fidokor 

o‘qituvchi, pedagog bolalarni musiqaning sehrli olamiga olib kira oladi, ularni bu 

sehrli olamning sir - sinoatlari bilan tanishtirish quvvatiga egadir.  

Shu boisdan ham musiqa pedagogikasiga bugungi kunda katta e’tibor 

qaratilmoqda. Mamlakatimizdagi deyarli barcha pedagogika yo‘nalishidagi oliy 

o‘quv yurtlarida musiqa ta’lim yo‘nalishi mavjud bo‘lib, ular mamlakatimizning 

umumiy o‘rta ta’lim bo‘g‘ini uchun oliy malakali pedagog kadrlar yetishtirib 

berishga qaratilgan.O‘qitishda zamonaviy axborot va pedagogik texnologiyalaridan 

keng foydalaniladi.  Musiqiy faoliyatlar o‘z tuzilishi, amalga oshirilishi va bayoni 

jihatidan murakkab faoliyatlar turiga kiradi. Bunda o‘qituvchining pedagogik va 

kasbiy mahorati, o‘z kasbiga nisbatan munosabati, bilimi muhim o‘rin tutadi. 

Bundan tashqari, zamonaviy darsning sifati ma’lum darajada o‘quvchilar faolligi 

bilan aniqlanadi. O‘quvchilar faolligi muammosi faqatgina qiziqishlarni 

ta’minlaydigan dars shakli va ma’lum metodlarni qo‘llash bilan hal bo‘lib qolmaydi. 

Ko‘p narsa o‘qituvchining har bir o‘quvchiga yondashuviga ham bog‘liq, bu esa 

o‘qituvchi oldida turgan muhim vazifalardan biridir. Buning uchun o‘qituvchi o‘z 

o‘quvchilarining qiziqishlari yo‘nalishlarini bilishi zarur.  

